Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 15fed o Fawrth 2011, yn Y Sefydliad Coffa, Llanrug.
1. Croesawodd y Cadeirydd bawb i’r cyfarfod, yn enwedig Mrs Susan Williams, Cynllun Efe.
2.
Yn bresennol: Cyngh. Goronwy Hughes (GH), Cyngh. Rhian Thomas (RhT), Cyngh. Avril Jones (AJ), Cyngh. Hefin Jones (HJ), Cyngh. Nan Humphreys (NH) ac Emma Williams (Clerc). 

Ymddiheuriadau: Cyngh. Eryl Roberts (ER), Cyngh. Delyth Tomos (DT), Cyngh. Clifford Williams (CW), Cyngh. Alan Pritchard (AP), Cyngh. Meirwen Lloyd (ML) a’r Cyngh. Meryl Green (MG).
3.
Trafodaeth gyda Mrs Susan Williams, Cynllun Efe: Dechreuodd Mrs Williams (SW) drwy egluro tipyn am y cynllun. Dywedodd fod y Gweithiwr Ieuenctid Cristnogol yn gwneud llawer o waith yn yr ardal gyda phobl ifanc rhwng 7 a 18 oed. Mae wedi sefydlu Clybiau CIC, sef Clybiau Ieuenctid Cristnogol sydd yn cyfarfod yn wythnosol yn Llanberis a Llanrug. Yn y clybiau, maent yn cael gemau a gweithgareddau ac yn trafod a chyflwyno’r Beibl. Mae tua 10 o blant yn y clwb yn Llanrug a rhywbeth yn debyg yn Llanberis. Yn ôl SW, niferoedd bychan ydynt gyda’r gobaith o dyfu yn fwy. Y cynlluniau ar gyfer y dyfodol yw sefydlu rhywbeth tebyg gyda rhieni a phlant bychan. 


Aeth SW ymlaen i egluro fod Andrew, (Y Gweithiwr Ieuenctid Cristnogol) yn mynd gyda’r plant i Goleg Y Bala yn ogystal a mynd i’r ysgolion. Mae wedi cynnal gwasanaethau yn ysgolion cynradd Llanrug a Chwm y Glo ac helpu gyda’r gwersi Addysg Grefyddol yn Ysgol Brynrefail. Mae hefyd yn rhedeg clwb chwaraeon yng Nghwm y Glo. 


Eglurodd SW fod y cynllun wedi cael grantiau mawr i sefydlu’r cynllun am dair mlynedd, ond maent bellach ar eu trydedd blwyddyn ac yn chwilio am arian er mwyn iddo barhau. Roedd y Cyngor Cymuned hwn wedi addo £500 y flwyddyn am dair mlynedd, ond hyd yma, dim ond wedi rhoi £500. Gofynnwyd os oedd y cynllun yn enwadol. Dywedodd SW nad oedd yn enwadol o gwbl. Diolchodd GH iddi am fynychu’r cyfarfod a gadawodd y cyfarfod. Aeth trafodaeth ymlaen a phenderfynwyd ar y canlynol: Rhoi £500 am 2010-11. Gofyn am gyfrifon cyfredol er mwyn penderfynu os am gyfrannu mwy.
4.
Datgan Buddiant Personol: I’w datgelu fel y maent yn codi.
5.
Cadarnhau Cofnodion: Cadarnhawyd cofnodion Chwefror.
6.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y Clerc y byddai hysbyseb y sedd wag a’r tendrau torri gwair yn Yr Herald wythnos yma. Penderfynwyd cynnal cyfarfod arbennig ar 29ain o Fawrth, yn Y Sefydliad Coffa i ddewis y tendrau. Dywedodd GH a HJ y byddent yn mynychu a penderfynwyd gofyn i ER a CW. 
7.
Cae Chwarae Cwm y Glo: Dim.
8  Caeau chwarae Llanrug: Nant y Glyn a Glanmeolyn: Dywedodd GH ei fod wedi cael prîs am arwyddion Dim Gwydr gan gwmni lleol - £18 yr un am faint A4 a £13 yr un am faint A5. Penderfynwyd prynu rhai A4 gyda ‘Dim Gwydr’ ar y blaen, ac ar y tu ôl, ‘Cadwch Llanrug yn daclus’ neu ‘Cadwch Cwm y Glo yn daclus’. Dywedodd GH y byddai yn delio gyda hyn.
Trafodwyd cael biniau newydd yn y caeau. Dywedodd GH fod angen slab o goncrid o dan y biniau – penderfynwyd gofyn wrth Dafydd Lloyd Owen os y byddai ganddo ddiddordeb gwneud hyn. Os na fyddai ganddo, penderfynwyd gofyn wrth AP pwy wnaeth y gwaith yng Nghwm y Glo. Dywedodd GH y byddai yn rhaid i’r Cyngor Cymuned dalu am wagio’r biniau a fyddai yn £2.77 y bin yr wythnos, sef £288.08 y flwyddyn. Penderfynwyd cael 2 fin yn y ddau gae a gwneud 4 slab concrid wrth y giatiau yn y caeau.
Dywedodd GH ei fod am gyfarfod gyda rhywun am finiau bâw ci ac y byddai yn adrodd yn ôl yn y cyfarfod nesaf.
9.
Llwybrau Cyhoeddus: Dim.

10. Glanhau pentrefi Llanrug a Cwm y Glo: Dim.

11. Cynllunio:

(a) Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAU:

· C10A/0612/23/LL: Cais i godi estyniad deulawr – 10 Rhos Rug, Llanrug.
· C11/0008/23/TC: Cais i newid defnydd Y Cwt, Pant Bryngwyn, Tan y Coed, Llanrug.
· C10A/0479/23/LL: Cais i godi estyniad tô fflat ar gefn yr annedd – Pant Bryngwyn, Ceunant, Llanrug.
GWRTHOD:

· Dim.

(b)
Ceisiadau o’r newydd:
· C11/0150/23/LL: Estyniad ochr 1 Bryn Afon Terrace, Llanrug: Dim gwrthwynebiad.
· C11/0214/23/TC: Cais am dystysgrif datblygiad cyfreithloni ar gyfer 2 eiddo fel tai preswyl – Afonwy Cottage, Pontrug: Penderfynwyd gofyn wrth MG am ymateb i’r cynllun hwn.

· C11/0211/23/CR: Newidiadau mewnol ac allanol i’r eiddo – Hafod Gethin, Plas Gwyn, Llanrug: Dim gwrthwynebiad.
12.
Cyllideb:
(a)Taliadau:
Cyflog Rhagfyr

100961                   £277.49

HMRC Hyd-Rhag 2010
100962                   £170.40




Cylch Meithrin Llanrug
100963
       £700.00




Llewod Llanrug

100964
       £700.00





Y Sefydliad Coffa, Llanrug
100965
    £2,000.00






                £3,847.98
(b)Derbyniadau: 
Llog cyfrif cadw
 
    
      
           £0.20



Incwm Angladdau



       £370.00









       £370.20

(c) Ceisiadau am gymorth: 

· Seindorf Llanrug – Datganodd AJ ddiddordeb. Fel y cytunwyd eisioes, penderfynwyd cyfrannu £700.
· CPD Llanrug Unedig – Penderfynwyd cyfrannu £700.
 (ch) Adroddiad Ariannol : Cyflwynodd y clerc yr adroddiad ariannol. 
(d)
Adroddiad yn erbyn y Gyllideb 2010-11. Cyflwynodd y Clerc yr adroddiad a oedd yn dangos y byddai llai na £1,000 ar ôl ar ddiwedd y flwyddyn ond fod TAW o £6,000 i’w dderbyn yn fuan yn y flwyddyn ariannol nesaf.
(dd) Cyllideb Ddrafft 2011-12: Cyflwynodd y Clerc y gyllideb ddrafft a oedd yn dangos £5-6,000 o syrffed ar ddiwedd y flwyddyn. Dywedodd y byddai yn dod a chyllideb terfynol i’w chymeradwyo yn y cyfarfod blynyddol mis Mai. 

13.
Y Fynwent:

i. Diogelwch – Dim.
ii.
Cyffredinol: Dywedodd HJ fod ganddo ffurflenni i’w cwblhau am wagio biniau y fynwent ar gyfer 2011-12. Dywedodd y Clerc y byddai yn eu cwblhau.Penderfynwyd ar 1 bin 200 litr. 
     iii.
Incwm Angladdau – £370.
14. Heddlu: Darllenwyd ebost am lamp ffordd ger Dolwen, Ffordd yr Orsaf. Roedd perchnogion Dolwen wedi cwyno bod pobl ifanc yn ymgynull o dan y lamp sydd ger eu cartref nhw. Roedd GH wedi trafod hyn gyda CW ac roeddynt yn awgrymu llythyru pawb yn yr ardal honno os y byddent yn hoffi cadw’r lamp neu beidio, sef awgrym yr Heddlu. Dywedodd y clerc y byddai yn drafftio llythyr ac y byddai CW yn eu dosbarthu er mwyn hel barn yn unig. 
15.
Materion gan y Cynghorwyr: 
· Dywedodd AJ ei bod wedi bod ar fws yn ddiweddar oedd wedi gorfod disgwyl yn hir am gar i symud ar Ffordd yr Orsaf gan nad oedd yn gallu mynd trwodd. Roeddynt wedi disgwyl am chwarter awr. Ei phryder hi yw y bydd y cwmni bysiau yn penderfynu peidio a mynd trwy’r pentref os yw hyn yn parhau – yn union fel y maent wedi ei wneud yng Nghwm y Glo oherwydd y parcio ym mhob man. Penderfynwyd hysbysu’r tîm parcio am hyn.
16.       Cofrestr Materion Agored: Aeth pawb a chopi gyda nhw i’w ddarllen.
17.
     Gohebiaeth:

(a) Oddi wrth Cyngor Gwynedd:

· Adran Rheoleiddio – Gwasanaeth Cynllunio:
(i) Yr adran yn cadarnhau eu bod yn hapus gyda’r gwaith adeiladu yn Bryn Llan, Llanrug.

(ii) Yr adran yn cadarnhau eu bod yn hapus gyda’r wal a godwyd yn Trigfa, Llanrug oherwydd y pellter o’r ffordd.

· Adran Rheoleiddio – Gwasanaeth Amgylcheddol:
(i) Ymgynghoriad ar ddiwygiadau drafft i ganllawiau cynllunio Llety Ymwelwyr Chwefror 2011.
(a) Eraill:

(i)
Llythyr yn diolch am y grant – Cylch Meithrin Llanrug.
(ii)
Drysau agored yn cyflwyno eu hunain.

(iii)
Un Llais Cymru – Rhaglen a chofnodion y cyfarfod diwethaf.

(iv)
BCTV – Penderfynu peidio ag adnewyddu am 2011-12.

(v)
Ymddiriedolaeth Arbed Ynni yn cyflwyno ‘Rhaglen Ynni’r Fro’.

(vi)
Aelodaeth Un Llais Cymru 2011-12. Penderfynwyd adnewyddu’r aelodaeth am 2011-12.

(vii)
‘Coed y Capel’ yn cyflwyno eu hunain.

(viii)
Rhaglen hyfforddiant Un Llais Cymru.

(ix)
Gwahoddiad i orymdaith Eisteddfod yr Urdd, 2012.

18.
Materion Eraill:

· Penderfynwyd gofyn wrth Y Cyngh. Charles Jones am gyngor am y darn o dir yn Nant y Glyn.
· Penderfynwyd cynnal cyfarfod Mehefin ar 28ain yn lle 21ain.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 19eg o Ebrill 2011, Y Sefydliad Coffa, Llanrug.

